
SVAR VIÐ FYRIRSPURN 

Svar við fyrirspurn áheyrnarfulltrúa Flokks fólksins um úthlutun lóðarinnar við 
Háaleitisbraut 1 

Á fundi borgarráðs 28. nóvember 2024 var lögð fram svohljóðandi fyrirspurn 
áheyrnafulltrúi Flokks fólksins ásamt greinargerð:  

„Fulltrúi Flokks fólksins óskar upplýsinga um hvenær fékk Sjálfstæðisflokkurinn 
lóðina Háaleitisbraut 1? Hvaða meirihluti var þá í Reykjavík? Á hvaða verði var 
lóðin seld? Með hvað skilmálum fékk flokkurinn lóðina? Var það t.d fyrir 
stjórnmálastarfsemi? Hvers vegna var lóðin það stór að hægt er að selja stóran 
hluta af henni til almennra byggingaframkvæmda? Hver er mismunur á 
upphaflegu lóðaverði og því verði sem lóðahlutar hafa verið seldar á síðustu 
misseri?“ 
Greinargerð: 
Athygli vakti þegar að bensínstöðvum var heimilt að selja byggingarrétt gegn því 
að hluta að hætta bensínstöðvastarfsemi. Einnig hefur verið gagnrýnt að RÚV 
hefur selt byggingarétt á lóð sinni við Efstaleiti, en þeirri lóð mun hafa verið 
úthlutað til RÚV með starfsemi þeirrar stofnunnar í huga en ekki til að framselja 
til annarra. Þá vakna upp spurningar um lóðina þar sem Valhöll 
Sjálfstæðisflokksins er. Þar hefur Sjálfstæðisflokkurinn verið að selja 
byggingarrétt til annarra gegn háu verði. 

Fyrirspurninni var vísað til umsagnar skrifstofu borgarstjóra og borgarritara með bréfi 
skrifstofu borgarstjórnar þann 15. janúar sl.  

Svar: 
Samkvæmt ályktun borgarráðs Reykjavíkur 1973 sem þá var skipað meirihluta 
borgarfulltrúa Sjálfstæðisflokks var lóðin Háaleitisbraut 1 (þá Bolholt nr. 7)  leigð 
Sjálfstæðisflokknum („lóðarhafi“) með lóðaleigusamningi dags. 19. september 1974 til 
þess að reisa á henni félagsheimili og skrifstofuhús, sjá fylgiskjal 1. Um skilmála 
lóðarleigusamningsins vísast til fylgiskjals 1. Lóðarhafi og Reykjavíkurborg gerðu með 
sér uppbyggingarsamkomulag dags. 22. nóvember 2019, sjá fylgiskjal 2, í samræmi við 
deiliskipulagstillögu fyrir lóðina Háaleitisbraut 1. Samkvæmt lóðarleigusamningnum frá 
1974 var hin leigða lóð 5677 m2 að flatarmáli. Lóðarhafi samdi við lóðarhafa að Bolholti 
5 um kaup á u.þ.b. 380,4 m2 lóðarskika úr Bolholti 5. Eftir deiliskipulagsbreytingu frá 28. 
nóvember 2019 var lóðin því um 6.057,4 m2, sbr. fylgiskjal 3. Vegna breyttrar 
hagnýtingar og aukins byggingarmagns á lóðinni skuldbatt lóðarhafi sig til að greiða fyrir 
aukinn byggingarrétt til Reykjavíkurborgar fyrir hvern fermetra ofanjarðar, sbr. 3. gr. 



 

 
 

uppbyggingarsamkomulagsins frá 2019 (fylgiskjal 2). Fyrir íbúðarhúsnæði 12.000 kr. og 
fyrir atvinnuhúsnæði 3.721 kr. fyrir hvern fermetra ofanjarðar. Auk greiðslu fyrir 
byggingarrétt greiddi lóðarhafi gatnagerðargjöld og önnur lögbundin gjöld vegna 
skipulags og framkvæmda á lóðinni. Árið 2022 var svo gert nýtt samkomulag um 
uppbyggingu milli lóðarhafa og Reykjavíkurborgar þar sem hlutfall íbúðarhúsnæðis var 
aukið á kostnað skrifstofuhúsnæðis og gegn greiðslu 13.000 kr. fyrir  aukinn 
íbúðarfermetra, sbr. fylgiskjal 4 og fylgiskjal 5. Lóðarleigusamningur var endurnýjaður í 
lok árs 2024, sbr. fylgiskjal 6. 
Reykjavíkurborg hefur ekki upplýsingar um viðskipti lóðarhafa gagnvart öðrum aðilum. 

 
 

 
 

Þorsteinn Gunnarsson 
borgarritari 

 
 
Fylgigögn: 
1. Lóðarleigusamningur frá 1974  
2. Uppbyggingarsamkomulag dags. 22. nóvember 2019 (R19110097) 
3. Deiliskipulag frá 2019 
4. Uppbyggingarsamkomulag dags. 24. janúar 2022 (mss22010200) 
5. Deiliskipulagsbreyting frá 2022 
6. Lóðarleigusamningur frá 2024 

